
	1.  ՀՀ ֆինանսների նախարարություն
	29-07-2025

	
	01/9-1/16873-2025

	Ուսումնասիրելով Ձեր 16.07.2025թ. N 01/11.2/11103-2025 գրությամբ ներկայացված ՀՀ կառավարության որոշման նախագծերը, հայտնում ենք հետևյալը.
1. Նախագիծ 1-ով առաջարկվում է ՀՀ 2025թ-ի պետական բյուջեի ՀՀ քաղաքաշինության կոմիտեի պատվիրատվությամբ (այսուհետ՝ Կոմիտե) իրականացվող «1103» ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառման Ստեփանավան համայնքի Աշոտաբերդ թաղամասի կառուցապատման աշխատանքների համար նախատեսված միջոցներից շուրջ 43.6 մլն դրամ վերաբաշխել նույն միջոցառման շրջանակներում նախատեսված ««Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության և «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու կառուցման նախագծային աշխատանքներին:
Նախագծի տեղեկանք-հիմնավորման համաձայն՝ նախագծային արժեքը (43.6 մլն դրամը, ներառյալ 1.0 մլն դրամ քաղաքաշինական պարզ (նաև ինժեներաերկրաբանական) փորձաքննության եզրակացության ձեռքբերում) ներառում է նաև ճեմուղու նախագծման աշխատանքների շրջանակում ճեմուղու ծրագծի նշահարման շրջանակում տնտեսվարողների հողամասերի բաժանման չափագրման ծառայության արժեքը՝ 5.0 մլն դրամ (հողամասերի ճշգրտված հատվածները պայմանագրերում ամրագրելու համար) և քաղաքաշինական փաստաթղթերի նախագծերի վերաբերյալ շրջակա միջավայրի վրա ազդեցության գնահատման պետական փորձաքննության արժեքը՝ 0.5 մլն դրամ: 
Այս կապակցությամբ առաջարկում ենք վերոնշյալ 5.5 մլն դրամը նախատեսել բյուջետային ծախսերի տնտեսագիտական դասակարգման ոչ թե «Նախագծահետազոտական ծախսեր», այլ «Մասնագիտական ծառայություններ» հոդվածով:

	Չի ընդունվել 



Կոմիտեն Սևան ազգային պարկի Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության նախագծի մշակման աշխատանքներն իրականացնող  «Արխիտոն» սահմանափակ պատասխանատվությամբ ընկերությանն է պատվիրակում  ««Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության և «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու կառուցման նախագծային աշխատանքների մշակման, քաղաքաշինական պարզ (նաև ինժեներաերկրաբանական) փորձաքննության եզրակացության ձեռքբերում), քաղաքաշինական փաստաթղթերի նախագծերի վերաբերյալ շրջակա միջավայրի վրա ազդեցության գնահատման պետական փորձաքննության  ծառայության ձեռքբերման և ճեմուղու նախագծման աշխատանքների շրջանակում ճեմուղու ծրագծի նշահարման շրջանակում տնտեսվարողների հողամասերի բաժանման չափագրման աշխատանքների իրականացման աշխատանքները ամբողջական փաթեթով Պատվիրատուին ներկայացնելը 

	Բացի այդ, նկատի ունենալով, որ Կոմիտեի կողմից ներկայումս շրջանառության մեջ են գտնվում ՀՀ կառավարության որոշման նախագծեր, որոնցով Աշոտաբերդ թաղամասի կառուցապատման համար ՀՀ 2026թ-ի պետական բյուջեով նախատեսված միջոցներից  նախատեսվում են վերաբաշխումներ այլ աշխատանքների, հետևաբար առաջարկում ենք գնահատել մինչև ընթացիկ բյուջետային տարվա ավարտը թաղամասի կառուցման գծով անհրաժեշտ կարիքները և հնարավոր ազատ միջոցները վերաբաշխել ՀՀ կառավարության պահուստային ֆոնդ: Միաժամանակ առաջարկում ենք Նախագիծը հիմնավորող տեղեկանքում անդրադարձ կատարել նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ:  

	Ընդունվել է
Նախագծի հիմնավորման մեջ անդրադարձ է կատարվել Նախագծի ընդունման կապակցությամբ լրացուցիչ ֆինանսական միջոցների անհրաժեշտության մասով:
Աշոտաբերդ թաղամասի կառուցապատման համար 2025 թվականին նախատեսված միջոցներից Նախագծով նվազեցված գումարի չափով 2025 թվականին վերականգնման անհրաժեշտություն չկա:

	Նշենք նաև, որ անհրաժեշտ է նախագծին կից ներկայացնել չափագրման ծառայության արժեքի՝ 5.0 մլն դրամի հաշվարկային հիմնավորումները (կամ գնորոշման աղբյուրը):

	Ընդունվել է, կից ներկայացնում ենք չափագրման ծառայության արժեքի՝ 5.0 մլն դրամի հաշվարկային հիմնավորումները (կամ գնորոշման աղբյուրը):


	2. Նախագիծ 2-ով առաջարկվում է թույլատրել ՀՀ քաղաքաշինության կոմիտեին «Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության մշակման աշխատանքների կատարման նպատակով «Արխիտոն» ՍՊԸ-ի հետ 2019 թվականի դեկտեմբերի 3-ին կնքված N ՀՀՔԿ-ԳՀԱՇՁԲ-19/38 պայմանագրի շրջանակներում ձեռք բերել նոր` «Հարսնաքար» հանգստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու մշակման աշխատանքներ, փոփոխություններ կատարել պայմանագրով նախատեսված գնման առարկայի տեխնիկական բնութագիր-գնման ժամանակացույցում՝ ավելացնելով ձեռք բերվող նոր աշխատանքների տեխնիկական բնութագիրը (Աշխատանք Մաս 1-ին) և փոփոխություններ կատարելով պայմանագրով ի սկզբանե նախատեսված գնման առարկայի բնութագրում (Աշխատանք Մաս 2-րդ), ինչպես նաև պայմանագրի 2-րդ մասով սահմանված աշխատանքների իրականացման ժամկետը երկարաձգել մինչև 2026 թվականի հոկտեմբերի 30-ը: Ընդ որում՝ առաջարկվում է նաև չկիրառել պայմանագրի կողմի նկատմամբ պայմանագրով նախատեսված պատասխանատվության միջոցները:
Նախագիծ 2-ում նշված լրացուցիչ աշխատանքների կատարման համար էլ Նախագիծ 1-ով նախատեսվում է 43.6 մլն դրամի հատկացումը:
Ելնելով վերոգրյալից՝ հայտնում ենք հետևյալը.
	ա/  նկատի ունենալով, որ լրացուցիչ աշխատանքները կազմում են պայմանագրի գնի մոտ 99 տոկոսը, իսկ Նախագիծ 2-ի հաստատման պարագայում դրանց ձեռքբերումը կիրականացվի փաստացի մեկ անձից գնման ձևով՝ կոնկրետ կազմակերպությունից, առաջարկում ենք քննարկել հիշյալ աշխատանքների ձեռք բերման համար առանձին գնման մրցակցային ընթացակարգ կազմակերպելու հնարավորության հարցը,

	Հաշվի առնելով , որ Սևան ազգային պարկի Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության նախագծի մշակման աշխատանքներն իրականացվում է  «Արխիտոն» սահմանափակ պատասխանատվությամբ ընկերությանն կողմից Կոմիտեն նպատակահարմար է համարում «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու կառուցման նախագծային աշխատանքների մշակումը նույնպես իրականացվի նույն կազմակերպության կողմից՝ պահպանելով նախագծային աշխատանքների ընդհանուր ոճը

	բ/ գնումների մասին օրենսդրության համաձայն՝ պայմանագրի կառավարումն իրականացնում է պատվիրատուն և վերջինս է որոշում նաև պատասխանատվության միջոցների կիրառման հարցը, ուստի առաջարկում ենք Նախագծի 2-ի 1-ին կետի 1-ին ենթակետի «գ» պարբերությունից հանել ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 4-րդ ենթակետին կատարված հղումը,

	Ընդունվել է 
Նախագծում կատարվել է համապատասխան փոփոխություն:

	գ/  Նախագիծ 1-ի N 6 հավելվածում նշված՝ 45221142-1 ԳՄԱ կոդով գնման առարկայի տողից առաջարկվող նվազեցումը հնարավոր չէ կատարել, քանի որ նշված գնման առարկայի մասով կնքված է պայմանագիր և առկա չէ ազատ մնացորդ:
	Ընդունվել է մասնակի

Առկա է կապալառուի համաձայնեցումը նվազեցում կատարելու մասով:
Որոշումն ընդունվելուց հետո առաջարկվող նվազեցումը կկատարվի:

	      2. ՀՀ շրջակա միջավայրի նախարարություն 
	25-07-2025

	
	1/01.3/8329-2025

	Ի պատասխան Ձեր 2025 թվականի հուլիսի 16-ի N01/11.2/11103 գրության՝ հայտնում եմ, որ շրջակա միջավայրի նախարարությունը «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» և «Գնման պայմանագրում փոփոխություններ և լրացումներ կատարելու թույլտվություն տալու մասին» Կառավարության որոշման նախագծերի վերաբերյալ առարկություններ և առաջարկություններ չունի:

	Ընդունվել է ի գիտություն

	
3․ ՀՀ արդարադատության նախարարություն
	8-08-2025

	
	/27.1/35431-2025

	Ի պատասխան Հայաստանի Հանրապետության վարչապետի աշխատակազմի ղեկավարի 2025 թվականի օգոստոսի 5-ի թիվ 02/16․5․25573-2025 գրության՝ կից ներկայացվում է «Գնման պայմանագրում փոփոխություններ և լրացումներ կատարելու թույլտվություն տալու մասին» Հայաստանի Հանրապետության  կառավարության որոշման նախագծերի վերաբերյալ Հայաստանի Հանրապետության  արդարադատության նախարարության կարծիքը։
	

	1․ «Գնման պայմանագրում փոփոխություններ և լրացումներ  կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝ 
Նախագծի 1-ին կետի 1-ին ենթակետի «բ» և «գ» պարբերություններով համապատասխանաբար նախատեսվում է հետևյալը՝
Պայմանագրի 1-ին մասի աշխատանքներն իրականացնել սույն որոշման հավելվածներով սահմանված տեխնիկական բնութագիր-գնման ժամանակացույցին և տեխնիկական առաջադրանքին համապատասխան: Աշխատանքների կատարման ժամկետ սահմանել պայմանագիրն (համաձայնագիրն) ուժի մեջ մտնելու օրվան հաջորդող օրվանից 60 օրացուցային օր։
Պայմանագրի 2-րդ մասի աշխատանքների իրականացման ժամկետը երկարաձգել մինչև 2026 թվականի հոկտեմբերի 30-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջները։  
Նախագծին կից ներկայացված Հիմնավորման համաձայն՝ COVID 19-ով և Ռազմական դրությամբ պայմանավորված Նախագծի բնականոն ընթացքն ապահովելուն միտված ՀՀ կառավարության 2021 թվականի դեկտեմբերի 23-ի N 2134-Ա որոշման համաձայն ՀՀ քաղաքաշինության կոմիտեի և Ընկերության միջև կնքված 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 ծածկագրով պետական գնման պայմանագրի ժամկետը երկարաձգվել էր մինչև 2022 թվականի մայիսի 17-ը։
Այս առումով, անհրաժեշտ է նկատի ունենալ ՀՀ քաղաքացիական օրենսգրքի 441-րդ հոդվածի 3-րդ մասի կարգավորումը, որի համաձայն՝  օրենքով կամ պայմանագրով կարող է նախատեսվել, որ պայմանագրի գործողության ժամկետի ավարտով դադարում են կողմերի պարտավորությունները: Պայմանագիրը, որում բացակայում է նման պայմանը, գործում է մինչև դրանով որոշված պարտավորության կատարման ավարտը։
Հաշվի առնելով վերոշարադրյալը, ինչպես նաև այն հանգամանքը, որ Հիմնավորման մեջ բացակայում է տեղեկատվություն այն մասին, որ 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 ծածկագրով պետական գնման պայմանագրի ժամկետը 2022 թվականի մայիսի 17-ից հետո երկարաձգվել է թե ոչ, միաժամանակ հաշվի առնելով, որ խնդրո առարկա պայմանագիրը Նախագծին կից չի ներկայացվել, գտնում ենք, որ Նախագծով նախատեսվող ժամկետային փոփոխությունների իրավաչափությունը հնարավոր չէ լիարժեք գնահատել։
Միաժամանակ, Հիմնավորման համաձայն՝ Նախագծի մշակման աշխատանքների ընթացքում առաջացել են որոշակի խոչընդոտներ։
Այս առումով, իրավական գնահատման տեսանկյունից բացակայում է որևէ հստակ և փաստարկված նկարագրություն Նախագծի իրականացման ընթացքի վրա ազդեցություն ունեցող այդ խոչընդոտների բնույթի և պատճառների վերաբերյալ։
Խոչընդոտների նման ոչ հստակ մատնանշումը թույլ չի տալիս գնահատել դրանց ազդեցությունը պայմանագրային պարտավորությունների կատարման վրա և հետևաբար չի ապահովում Նախագծով առաջարկվող ժամկետային փոփոխությունների հիմնավորվածությունն ու նպատակահարմարությունը։

	Ընդունվել է կատարվել է համապատասխան լրացում

	2․ Նախագծի 1-ին կետի 1-ին ենթակետի «բ» պարբերություններում կիրառված «սույն որոշման հավելվածներով» և նույն ենթակետի «դ» պարբերությամբ «համաձայն Հավելված N 1․1-ի» ձևակերպումներն անհրաժեշտ է վերանայել՝ նկատի ունենալով, որ Նախագիծը հավելված չունի, իսկ Նախագծին կցված Հավելված N 1․1-ը չի կարող դիտարկվել Նախագծի բաղկացուցիչ մաս։ 

	Ընդունվել է կատարվել է համապատասխան լրացում

	3․ Նախագծի 1-ին կետի 1-ին ենթակետի «ե» պարբերությամբ նախատեսվում է հետևյալը՝ պայմանագրով նախատեսված աշխատանքների ծավալն ավելացնել մինչև 99  տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված կարգի 56-րդ կետի 2-րդ ենթակետով սահմանված պահանջը։
Հիմնավորման համաձայն՝ համաձայն 2019 թվականի գնումների պլանի և «Գնումների մասին» ՀՀ օրենքի 15-րդ հոդվածի 6-րդ մասի` «գնանշման հարցում» ընթացակարգի կիրառմամբ հայտարարվել է մրցույթ, «Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության» նախագծի մշակման փաթեթը ֆինանսական միջոցների առկայության պարագայում ծրագիրն իրականացնելու համար: Մրցույթի արդյունքում հաղթող ճանաչված նախագծային կազմակերպության` «Արխիտոն» սահմանափակ պատասխանատվությամբ ընկերության (այսուհետ` Ընկերություն) և ՀՀ քաղաքաշինության կոմիտեի միջև կնքվել է 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 պետական գնման պայմանագիրը (այսուհետ` Պայմանագիր)՝ ընդամենը   43 000 000.0 (քառասուներեք միլիոն) ՀՀ դրամ արժեքով:
Արխիտոն սահմանափակ պատասխանատվությամբ ընկերության կողմից ներկայացվել է «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու նախագծման մշակման աշխատանքների նախահաշիվ, համաձայն որի նշված հատվածի աշխատանքների արժեքը կկազմի 42 575 000 ՀՀ դրամ։
Նշվածից պարզ է դառնում, որ պայմանագրի ընդհանուր գումարը փոփոխությունների արդյունքում կգերազանցի 80 000 000 դրամը, ինչի կապակցությամբ հարկ է նկատի ունենալ, որ «Գնումների մասին» օրենքի 22-րդ հոդվածի 1-ին մասի համաձայն՝ գնումը կարող է կատարվել գնանշման հարցման ձևով, եթե գնման գինը չի գերազանցում գնումների բազային միավորի ութսունապատիկը, և գնման առարկան ներառված չէ սույն օրենքի 5-րդ հոդվածի 1-ին մասի 14-րդ կետով նախատեսված ցուցակում (...), իսկ «Գնումների մասին» օրենքի 2-րդ հոդվածի 1-ին մասի 21-րդ կետի համաձայն՝ գնումների բազային միավորը` մեկ միլիոն Հայաստանի Հանրապետության դրամն է։
Իրավանորմի վերլուծությունից պարզ է դառնում, որ պայմանագրով նախատեսված աշխատանքների ծավալը 99 տոկոսի չափով ավելացնելու դեպքում գնման գինը գերազանցում է օրենքով նախատեսված թույլատրելի շեմը։
Նշվածը հիմք ընդունելով՝ գտնում ենք, որ Նախագիծը նշված մասով ևս ունի վերանայման կարիք։

	Չի ընդունվել, քանի որ  «Գնումների մասին» օրենքի 22-րդ հոդվածի 1-ին մասը վերաբերում է, երբ պետք է նախաձեռնվի նոր գնման գործընթաց։ 


	ՀՀ վարչապետի աշխատակազմի

	Ներկայացված նախագծով նախատեսվում է թույլատրել ՀՀ քաղաքաշինության կոմիտեին կատարել (...) N ՀՀՔԿ-ԳՀԱՇՁԲ-19/38 պետական գնման պայմանագրով նախատեսված գնման առարկայի բնութագրի փոփոխություն, ինչը չի բխում «Գնումների մասին» օրենքի 13-րդ և 25-րդ հոդվածի դրույթներից, ըստ որի՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը:

	Պայմանագրի կնքելու ժամանակահատվածում  գործող ՀՀ կառավարության 2017 թվականի մայիսի 4-ի  N 526-Ն որոշմամբ հաստատված կարգի 57-րդ կետի համաձայն Պայմանագրի կողմերից անկախ գործոնների ազդեցությամբ Պայմանագրի փոփոխման յուրաքանչյուր դեպք սահմանում է ՀՀ կառավարությունը, վերը նշված կարգի 57-րդ կետի հիման վրա ՀՀ կառավարությանն է վերապահվում իր որոշմամբ թույլատրել Պայմանագրում կատարել նույն կարգի 56-րդ կետով սահմանված պայմաններից տարբերվող  այլ պայմաններ։
Միևնույն ժամանակ հարկ է նշել, որ առկա է հիմնական պայմանագիրը, որը շարունակվելու և ավարտվելու է։ Տվյալ դեպքում առաջացել է լրացուցիչ՝ ճեմուղու որոշակի հատվածի աշխատանքային նախագծի մշակումը որպես լրացուցիչ աշխատանք։




